
Matiu 8




Os sambla ninmba vewulnamba, diva onganung vevna
Keina kembellava Galili provinsrava. Yesusna avalva di
doara kusovna. Eva Yesusmba hevtindinahonam doara
das owol vina no onganungramba.




Wainpva hlipianamba, nomba diva novnangas viwul
vevna, Yesusna aval ombolm omnana, himba
wainpolva mongova wuleivwmoa. Wo avalva ishunvna
andranindmba, yeoa nooa wohvinivm, himba temba
yemba nomba unvrava, velmba.




Yesus unna nom andranindm, ivsho vewol
viu hona blekra. Wo himba sovhowol vivna,
venamba, doa ambo sovhoral vungu
vevna.

Doa hev henga unna, wo henga
mengellinioa veltharombol vivrava, doa
tihna aralm wulangamno. Doa
wulangamnanamba, wo hev bes nenamba,
doara wainpolalm nilhana.

Wo hev tit vena, hinimini vrei? Andranindva nonora
lovahvna, temba himba pomba wulanganamba. Wo doa
ttihna aralva das ovra no
angotalaim, wo hev
omnana, memba
wainpolva besalangas.




Indhanana wevsava yimba engivmoa, himba os vewol
viv, himba boasna wainpova besal moang vi, wo sismba
Indhanamba mindnam
hlapiarava, himba
wainpova sahoklalva
moang Vvi. Heva os yimba
owal, yimba doara
komandhal besalva
wainpova, wo
daipota men
yimba wulprov.




Memba Yesus seilnovra vena hevna
mendekliandramba, himba di Keina
Kembella vena Galili provinsra.
DI himba hevna
pusambakambamba novpa
wulelhinna, osm ora
keknasowol wohlohv.




Wo hevtindiva os hemba undnahonamba
keknamba lohvhoapramnana.




Henga Yesusva ganamba, Pitana deuvra siha,
himba ona nonglana Pitana kolalm, men
nihvuvramungil liv.




Hev englaval kevra, wo no nihvuvravpa henamba os
hoal vena, wo himba venamba, innesowava
venavha Yesusmba.




Doa simba okilvravnamba, nomba deuvnindva
uvavulmungilmba, tihsongo mungilmba mindnam nom
tungiambv vevna no
deuvram, Yesus di
avnam, wo indkumbi
no deuvnindva
di kusopra.




Wo Yesus vinvna, wo uvavulmungilmba nomba
kanandhawol vevna, manamungil manamungil, wo

tihsongova mindnam Yesus engilpingu vinvna no
iIndhanana nihmeriniva.




Tihsongova nomba Yesusna doa nonora lovahvna, os
Sesoanamini prona, besal lohv. Wo noinda Yesus no

tihsongomba ovunna, moamba wuleihu, manam yimba
Indhanamba osva unvawv.




Yesusva eusmongal lohvna, os sishona vewol vevna,
doa indakonda hemba kanandhowol vena, wo noinda
iIndhanamba Yesusm kulthoamnana, osm ora hena

nihmba tuhvra, T T __

kamoa eva osta
lesvhoawol verata.




Mendah ishunvna, wo indhanamba ambna, wo
tendorinim wulimbna. Tendo samblasambla wulimbna

towara. Nomba tendoriniva monglakoklana
doara livna os.

Wulimbnamba, doa Yesusindam
wulsalvolm vevna, heva os owal,
iIndhanamba kekel vithina. Doa volnamba, |
wivtam vevla vinamba, doa tendorinim
no mella enesna towara piapove.
Piapovvnamba, Yesus i

di deuvmera

avham.




Wo himba os nongalnamba, wo nengna, hona
tendomba kam ningminivna,
ata sishona vrevav. Doa
noinda himba no

tendorinim 0s

omnana, seh,

Indkoklava yenamba
mekava poswol vel.

yeoa phovm,

monglana lohvhoao,
vuhesaloa

deuvram guao.




Yesusva hevna aonghal mahalnindm botra
wonsihanamba, os wongavna

plombmonam, vuviva mendekli
vevna plombsrava, wo plombva
mera vethalm vevna AN

botmba. Wo heva os —_—
Yesusva indwonam ninpol

kovopena botmerava. \_/\'

Yesus unna hem, mani yemba helvowol vev osva?
Manapenam eva yimba Sesoamba wuleihiv? Yesus
phonamba, no vuvikoklam olla, eva plombm os,
wuleiho. Wo vuviva os wuleihanamba,

plombva henga beswonam *

llivna hevnavhora.



Manara, Sesoava mindnam und
vewol vena indhanam hona
pethanindm, wo noinda hevna
mongal ombolm wolaihaprana hom.




Wo himba nomba ombolmba
keknamba undnahonamba
lovahthamnavrava, himba si
sewonamba owolakovvavmoa,
heva os wohavav yunalm.




Rom 3:23 Manara, doa indkumbiva wohpelpangana doara
hevna indkoklara, wo owal, eva snal vilovav,
Sesoana kembellamba almba.

Rom 6:23 Nonamba mongova indkoklava vevrava, himba

nendkond vrev, nom ten indkokla wulprovm, daham. Wo

heva os owal, Sesoava daswolv pimba ambo nis und, noi
yunalm alm Kristus Yesus pivha mendeklinamera.

Hipru 9:27 Indhanamba indakonda dalv. Sismba osva
Indhanarinimba dahavrava, hemba nomba
wetatmora lesvhuelvra.

Evesus 2:8,9 Kava nengv, os Sesoava doa yemba wavra
vovhueinnamba, lopshana, noinda yimba keknam
undnahonam avna. Yimba vivnhamoa, pevmba lopshalmba.
Memba ambo nis Sesoava yemba lopshana.




Wo noinda manam yimba pevmba wivewol vivav, osva
kava lehra hona andrarava, kamba lopshavra.

Rom 10:9,10 Noinda yimba pevna moanamba osva ollava,

Yesusva mendekli, wo yimba pevna indnamba keknamba

lohvrava, osva Sesoa hemba wolaihaphona pokamariniva,
WO Si Sesoava yemba osva lopshavav. Manara, pimba

keknam av pivha undnahonam, wo noinda Sesoava pimba
nengsmoa ov, indhana windel maimba. Wo pivva pivha
moana eishov, osva kava keknam undnahonam av, wo

noinda Sesoava pimba lopshav.

Yon 3:16,17 Manara, Sesoava mindnam und vewol vena
Indhanam hona pethanindm, wo noinda hevna mongal
ombolm wolaihaprana hom. Wo himba nomba ombolmba
keknamba undnahonamba lovahthamnavrava, himba si |

sewonamba owolakovvavmoa, heva os wohavav yunalm.




Sesoava wolaihapranamoa hevna ombolmba petharamba,
lesvhoawol velmba pethanindmba, heva lopshalm
pethanindm hevnanam.

1 Yon 5:11-13 Honi memba Sesoa pim moakus unnam,
Sesoava pimba daswolna, undva alm yunalm nonam, wo
hona undva kleihalohv di hevna ombolinda. Himba nomba |

Sesoana ombolindava nihrava pepavevrava, himba nomba [l
wohavav yunalm. Himba nomba temba ombolindava
nihrava pepavemba owai vetava, himba nomba owal,

avavmoa yunalmba. Kava novol vipiprinv honamba
tombaiva yem, henom ten he keknam amnavm Sesoana
ombolm. Kava novol vev, osm yimba si wiyera avra, osva
kava doa daipotava av, no undna, yunalm alm.




Matiu 8-9;: Mak 1-2, 4: Luk 4, 8: Yon 2

